
YOIYA
Jatibi bake xontakobo jainoax bake ranonbo, non shinamai, kikin 

jakon riki non join wishati itan yoyo ati. Kirika atimeranoax non joi 

aniti kopi.

Mato shinanta-anan non ake wishakin, maton jaska akinribi 

wetsa bakebo akintikopi. Nato wishamerankora maton yoyo akai 

mesko jaweki. 

- ¿Jawenki chaiya? ixon yoitibo. Ja riki jaska akin yokatai 

onanyamatanixon, shinanxon yoitikopi.

Nonra shinanti jake, non joinbiribi mesko onantiainkobo yoyo axon, 

shinan bitikopi. 

Maton mekemanra non jeneai nato kirika, akanwe yoyo axon 

onanta-anan jato tanakin.

Jan akabo

Eara bachimeax panshinshaman yoraya pikotai,
pikotax chion chion ikai, nokon tita pekao kai.                                               

¿jawerin?
Onanyamatanixon yokatai: ¿jawenki chaiya?   

1

Eariki nashi nashibires, bachimeax pikotax kanx,
kanx iti, nokon tita manomax.

2

Nete beaitianra ea keotai, xaman barira ea keotai,
yantanaitianribira ea keotai.

3

¿Mia jonitsi iki, yantantibi tanpora akai?

4

¿jawerin?
Onanyamatanixon yokatai: ¿jawenki chaiya?   

Miatsi iki yoyo iti onan,
osani namenametai ikaxbi jonima.

5

Eariki yame pikotai piti benai kens,
kens itai jato jatsan aki. 

6

Eariki xobo koiranai yametibi jo, jo ikai,
en onanamabo joaitian.

7

Ea joni riki nami pikas jatibi jonira eki raketai. 

8

Eariki ino bake keska ikaxbi ea inoma iki
inobokira rakekanai ikaxbi ea noikanke.                                              

¿jawerin?
Onanyamatanixon yokatai: ¿jawenki chaiya?   

9

Bake ixon xoma akai, anixon xoma amai
rabe manchanya ainbo. 

10

Mia jonitsi iki rabe xeta xechankayashoko,
ikaxbi jaton atsa wai keyo keyoi.

11

Maxkosanakon ikaxbi ani joniboki rakema,
joshin tari saweya, wetsankobires taxnaresai. 

12

¿jawerin?
Onanyamatanixon yokatai: ¿jawenki chaiya?   

Eariki xobonko yoman maban mabanai,
jainra en bachiai.

13

Mia jonitsi iki,
wiso wasnomanshoko niai.

14

Xobonkora jake jiwinkoribira jake,
niskanyonon kaman keotai oi benon xanai. 

15

¿Mia jonitsi iki yantantibi yona akai? 

16

Eariki ishtomashoko niai, kono pipikonai.                                           

¿jawerin?
Onanyamatanixon yokatai: ¿jawenki chaiya?   

17

Baketianra ea mapo joxoshoko iki
  ikaxbi riki ea rinkoma.

18

Yoa atinkora en jato wini winimai, mawa ixonmabi. 
19

Baketian riki ea xo, nokon bero riki wiso nokon yora riki beponya,
joshinketianra ea kokokanai.

20

¿jawerin?
Onanyamatanixon yokatai: ¿jawenki chaiya?   

Eariki xomakeskashoko panshinshaman kokoti,
ikaxbi beponya.   

21

Nokon xaka riki barin poi keska,
nokon napo riki joshin, nokon bero riki wiso.

22

Eariki yankon xakaya, itan beponya, mais pipikanti.                                 
23

Eariki jiwi akana, jenenkora ea toxbake, jato bonoxon manai.

24

Jatibi nokon yorara jikiai,
ikaxbi nokon mapo iamai.                             

¿jawerin?
Onanyamatanixon yokatai: ¿jawenki chaiya?   

25

Eara booya iki, ikaxbira ea jonima iki.
Eara taxoya iki, ikaxbira ea atsama iki. 

26

¿Jawe jawekimein iki?,
kamitamabi joai.

27

Eariki niwekeska, 
ori kax, neri joax ikai. 

28

¿jawerin?
Onanyamatanixon yokatai: ¿jawenki chaiya?   

Eariki mapó akana, kene sankenaxra ea yakake,
atsa xeati bochoya. 

29

¿Miatsi iki join tene tenebires,
mesko yapa wemeai?

30

Eariki jatibitian kawan kawani jaa, neten jato xanai. 

31

Ea joni riki yame nanen beskikani,
jakopira yameres ea pikotai mato tenai.                                       

32

Nasaometishoko, bokana kai payareskainai.

¿jawerin?
Onanyamatanixon yokatai: ¿jawenki chaiya?   

33

Eariki naikameax ania, jatiribibora eon kenai,
jatiribibora eon kenyamai.

34

Ekira weanbo pikokanke,
  eonra waporobo boai.

35

Eariki kikin bexnanshaman jatikaxbira eon kenkanai,
ea yamakera nomin keyokeankanke.                                                  

36

¿jawerin?
Onanyamatanixon yokatai: ¿jawenki chaiya?   

¿Mia jonitsi iki, jatixonbi jamakanai? 
Ikaxbi mia pirotama iki                                            

37

Jenemeran jikiaxbi ea mechayamai,
chiimeran jikiaxbi ea menoyamai.

38

En mia xon akabi, min ea oinyamai, ea yamaketianra,
mia jatima iki.                                                              

39

Meskoti raotaxra mia bochiki koshkitinke,
oi beaitian pikotax.                                                           

40

Kikin bochikira mia itinke, yameresa mia pikotai,
pikotaxra mia kori biribiriai.

¿jawerin?
Onanyamatanixon yokatai: ¿jawenki chaiya?   

41

Sawea kai, en jamatainkoboribi jamatai,
akonbireskin iwe metai.

42

Eariki jatibi jawekibo oinai, ikaxbi ea yoyo iamai,
jaskarabo onanaxbi.

43

Eariki jato yoyo ikai ninkatai, ikaxbi ea koshiyamaresai.

44

¿jawerin?
Onanyamatanixon yokatai: ¿jawenki chaiya?   

Enra yatanai, yoiribikanara en jeneai,
jatibi jaweki yatanai riki ea.

45

¿Miarin baobake?
Netetibi iwe teneai ikaxbi, kopiayamakanai.

46

¿Mia jonitsi iki, xate meran ja? 

47

¿Mia jonitsi iki? 
Yora toro, mebinkobi xetaya.

48

Ponte yoiya

	 choncho

	 nonon

	 atapa

	 tako

	 bawa

	 xoya

	 ochiti

	 ino

	 misho

	 waka

	 mari

	 jopox

	 shinakoxo

	 ia

	 tokoro

	 shinitapon

	 mananxawe

	 xeki

	 siboria

	 pocha

	 kaimito

	 santira

	 paranta

	 nonti

1 13

2 14

3 15

4 16

5 17

6 18

7 19

8 20

9 21

10 22

11 23

12 24

17



18

	 rabo

	 matsoti

	 bepo

	 weyoti

	 chomo

	 mishkiti

	 bari

	 oxe

	 chiaraxti

	 oi

	 paro

	 onpax

	 mai

	 ota

	 niwe

	 yoshin koshki

	 wishtin	

	 tasaometi

	 bero

	 pabiki

	 meken

	 tae

	 jana

	 xakacharo

25 37

26 38

27 39

28 40

29 41

30 42

31 43

32 44

33 45

34 46

35 47

36 48

